
Strategi 2015 for Helse Sunnmøre HF – Høyring 

Styret for Helse Sunnmøre sender med dette ut høyringsutkast til Strategi 2015 for Helse Sunnmøre med høyringsfrist 20 mai. Vi viser også til Strategi 2020 for Helse Midt-Norge med same høyringsfrist. Dei to planprosessane skal samordnast. 

Strategi 2015 har eitt noko kortare perspektiv og har fokus på utvikling av tilbodet i Helse Sunnmøre.  

Spesialisthelsetenesta skal utviklast for å møte endringar i sjukdomsbilete,  befolkningssamansettinga, ny medisinsk teknologi og endra pasientrolle. I framtida blir personellressursen knappare, og det er klare signal om at den økonomiske veksten i spesialisthelsetenesta ikkje kan halde fram. Vi må også vurdere behov for endringar som følgje av m.a. utbygging av vegsamband.   

Vi skal sikre eit betre tilbod til prioriterte pasientgrupper som sjuke eldre, kronisk sjuke og pasientar med samansette lidingar, sikre meir heilskap og samhandling for pasientane, oppretthalde fagleg forsvarlege akutt-tilbod og få ned ventelistene. 

Likeverdige helsetenester, meir brukartilpassa tilbod og betre kvalitet er sentrale mål. Utvikling av samhandlinga og arbeidsdelinga både mellom kommunane og sjukehusa og mellom sjukehusa er sentralt for å møte utfordringane og nå sentrale mål. Ei vidareføring av dagens organisering av spesialisthelsetenesta er ikkje framtidsretta. 

Vi ønskjer særskilt tilbakemelding på følgjande: 

· Er det semje om dei skisserte utfordringane? 

· Er det andre utfordringar eller særlege utfordringar på Sunnmøre som vi bør ta med?  

· Er det semje om sentrale mål og strategiar? 

· Er det andre sentrale mål og strategiar vi bør ta med? 

· Kva bør ha særleg prioritet framover? 

Samhandling med kommunane.   

Samhandling og oppfølging av samhandlingsavtalen mellom kommunane og Helse Sunnmøre er sentral i Strategi 2015. Vi ønskjer særskilt tilbakemelding på følgjande: 

· Utvikling av ein sterkare fagakse mellom fastlegane og sjukehusa. 

· Utvikling av lokalmedisinske sentra evt forsterka sjukeheimar.

· Kva tiltak eller område som bør prioriterast.   

Vi legg til grunn at oppfølging av samhandlingsavtalen og aktuelle fora som skal etablerast i den samanhengen, vil vere sentral i den vidare utvikling av samhandlinga med kommunane og iverksetting av samhandlingstiltak.   

· Er det andre arena og prosessar vi bør ha (i tillegg) i fasen med iverksetting av  samhandlingsreforma? 

Oppgåvefordeling mellom sjukehusa  

Strategi 2020 og strategi 2015 skisserer modellar for utvikling av sjukehusa. I Strategi 2015 for Helse Sunnmøre er det skissert ulike modellar for framtidig oppgåvefordeling mellom Ålesund sjukehus og Volda sjukehus. Kvalitet skal vere overordna for oppgåvefordeling mellom sjukehusa. For å løyse utfordringane særskilt knytt til dei store pasientgruppene, må vi leggje vekt på å vidareføre desentraliserte tilbod. Vi ønskjer særskilt tilbakemelding på følgjande: 

· Kva framtidig oppgåvefordeling er på sikt mest teneleg for befolkninga for å løyse utfordringane og nå sentrale mål? 

Vedlagt: 

Strategi 2015 for Helse Sunnmøre – høyringsutkast.  

Følgjande er tilgjengeleg på heimesida til Helse Sunnmøre (http://www.helse-sunnmore.no): 

· Modellar for utvikling av sjukehusa – med vekt på Volda sjukehus

· Samhandling. 
· Framtidsretta pasientbehandling og oppgåvefordeling.
· Kortversjon av høyringsutkastet.
· Anna bakgrunnsmateriell.
Svarfrist 20. mai

Med helsing 

Marthe Styve Holte
 






Astrid J.Eidsvik

styreleiar








adm. direktør

(sign.)
Høyringsinstansar 
· Brukarorganisasjonar

· Brukarutvalet

· Kommunane på Sunnmøre, Rauma kommune, Vestnes kommune, Sandøy kommune
· Kommunelegar – fastlegar

· Avtalespesialistar

· Private institusjonar 
· Fagforeiningar

· Arbeidsmiljøutvalet Helse Sunnmøre

· Møre og Romsdal fylkeskommune 

· Eldrerådet

· Folkehelseutvalget

· Alle avdelingar i Helse Sunnmøre

· Helse Nordmøre og Romsdal

· Helse Førde

· Rusbehandling Midt-Norge

· BUF-etat Ålesund

· Høgskolane

· Sunnmøre politidistrikt

· Ambulansedrivarane

· Pasientombudet i Møre og Romsdal

· KS i Møre og Romsdal

· Orkide

· ROR

· Fylkeslegen i Møre og Romsdal

